ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Ֆինանսների նախարարություն
	08 հուլիսի 2022թ.

	
	N 01/8-5/12316-2022

	Նախագծով նախատեսվում է ՀՀ արտակարգ իրավիճակների նախարարության (այսուհետ՝ Նախարարություն) ավտոպարկի թարմացման, ինչպես նաև մի շարք վարչական շենքերի վերանորոգման աշխատանքների իրականացման նպատակով՝ ՀՀ 2022 թվականի պետական բյուջեով նախատեսված ՀՀ կառավարության պահուստային ֆոնդից Նախարարությանը հատկացնել 1,200,000.0 հազար դրամ:
1. Նկատի ունենալով, որ Նախագծով վերանորոգման աշխատանքների համար միջոցները նախատեսվում են առանց փորձագիտական դրական եզրակացություն ունեցող նախագծանախահաշվային փաստաթղթերի առկայության, իսկ Գնումների մասին ՀՀ օրենքի 15-րդ հոդվածի 4-րդ մասի համաձայն շինարարական աշխատանքների գնման համար ֆինանսական միջոցներ նախատեսվում են սահմանված կարգով հաստատված և փորձաքննություն անցած նախագծային փաստաթղթերի հիման վրա, ուստի առաջարկում ենք Նախագծում նախատեսել կետ, որի համաձայն Նախագծով «Շենքերի և շինությունների կապիտալ վերանորոգում» հոդվածով նախատեսված հատկացման ֆինանսավորումը ծրագրի պատասխանատու պետական մարմինը կիրականացնի աշխատանքների փորձագիտական դրական եզրակացություն ունեցող նախագծանախահաշվային փաստաթղթերի առկայության դեպքում:
2. Առաջարկում ենք Նախագծի հավելվածներում «1112» ծրագրի «31007. ԱԻՆ շենքային ապահովվածության և պայմանների բարելավում» միջոցառման անվանումը փոխարինել «31002. ՀՀ արտակարգ իրավիճակների նախարարության շենքային պայմանների բարելավում» անվանումով, իսկ նկարագրությունը խմբագրել հետևյալ բովանդակությամբ «ՀՀ արտակարգ իրավիճակների նախարարության շենքերի և շինությունների վերակառուցման, վերանորոգման և վերականգնման աշխատանքների իրականացում և դրանց նախագծանախահաշվային փաստաթղթերի ձեռքբերում»:
3. Նախագծի N 2 հավելվածի «1090» ծրագրի «31007» միջոցառման և «1112» ծրագրի «31007» միջոցառման (փոփոխված՝ 31002) «Հիմնական միջոցներ» տողից հետո լրացնել «Շենքեր և շինություններ», իսկ «Շենքերի և շինությունների կապիտալ վերանորոգում» տողից հետո՝ «Այլ հիմնական միջոցներ» տողերը, համապատասխան ֆինանսական ցուցանիշներով:
4. Նախագծի N 4 հավելվածը ներկայացնել ՀՀ կառավարության 23.12.2021թ.-ի N 2121-Ն որոշման N 5 հավելվածի N 2 աղյուսակի ձևաչափին համապատասխան, միաժամանակ հանելով «1090» ծրագրի «31007» միջոցառման և «1112» ծրագրի «31007» միջոցառման «Նախագծահետազոտական ծախսեր» տողը՝ ֆինանսական միջոցները համամասնորեն բաշխելով յուրաքանչյուր օբյեկտի ֆինանսական ցուցանիշի միջև:
5. Նախագծի NN 5 և 6 հավելվածներում «1090» ծրագրի «31007» և «1112» ծրագրի «31007» (փոփոխված՝ 31002) միջոցառումների «Միջոցառումն իրականացնողի անվանումը» տողում լրացնել նաև «ՀՀ արտակարգ իրավիճակների նախարարություն» բառերը:
6. Նախագծի N 7 հավելվածում ներառված 50531140 Փորձաքննության ծառայություններ ԳՄԱ կոդով գնման առարկաները նախատեսվում է ձեռք բերել մեկ անձից գնման ձևով, սակայն նշված գնման ձևի ընտրության, ներառյալ նշված ձևի կիրառման համար սահմանված որ պայմանի մասին է խոսքը, հիմնավորումներ ներկայացված չեն:
Հարկ ենք համարում նշել, որ եթե հիշյալ ծառայությունների ձեռքբերումը նախատեսվում է իրականացնել Գնումների մասին ՀՀ օրենքի 23-րդ հոդվածի 1-ին մասի 4-րդ կետի հիմքով, ապա վերջիններիս գնման գինը գերազանցում է գնումների բազային միավորը:
7. Առաջարկում ենք Նախագծի N 7 հավելվածում՝
- 34111200 Փրկարարական մեքենաներ ԳՄԱ կոդով գնման առարկայի չափման միավորը նշել հատ՝ գնումների միասնական անվանացանկին համապատասխան,
- ներառված գնման առարկաների (բացառությամբ հիմնանորոգման աշխատանքների և տեխնիկական հսկողության ծառայությունների) ձեռքբերման նպատակով, Նախագծի հաստատմանը զուգահեռ նախաձեռնել գնման ընթացակարգեր՝ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ,
- 50531140 Փորձաքննության  ծառայություններ գնման առարկաները նախատեսել  բյուջետային ծախսերի տնտեսագիտական դասակարգման Նախագծահետազոտական ծախսեր հոդվածով՝ համապատասխան փոփոխություններ կատարելով Նախագծի NN 2 և 3 հավելվածներում:
	





1.Ընդունվել է







2.Ընդունվել է





3.Ընդունվել է



4.Ընդունվել է



5.Ընդունվել է


6.Ընդունվել է, գնման ձևը ընտրվել է ԳՀ

7.Ընդունվել է





